ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 738-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ

	1. ՀՀ ֆինանսների նախարարություն
	30.11.2021թ.

	
	N 01/8-2/19526-2021

	ՀՀ ֆինանսների նախարարությունը Ձեր 19.11.2021թ. N 1111/48881-21 գրությամբ ներկայացված ՀՀ կառավարության որոշումների նախագծերի վերաբերյալ հայտնում է հետևյալը․ 
 «Հայաստանի Հանրապետության կառավարության 2014 թվականի հուլիսի 3-ի թիվ 738-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ․
Նախագծով նախատեսվում է օտարերկրյա պետություններում գործող՝ ՀՀ դիվանագիտական ծառայության մարմիններում ծառայող դիվանագետների ծառայության հետ կապված ծախսերի ամսական փոխհատուցման չափերը համապատասխանեցնել տվյալ երկրի համար նախատեսված նվազագույն կենսամակարդակի ապահովման պահանջներին, ինչպես նաև սահմանել դիվանագիտական ծառայության մարմնում ծառայության մեկնող դիվանագետի և նրա ընտանիքի անդամների` օտարերկրյա պետություն մեկնելու կամ օտարերկրյա պետությունից ՀՀ վերադառնալու ծախսերի փոխհատուցման նոր կարգ, որի հետ կապված ներկայացվել է նաև «Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ փոփոխություն կատարելու մասին» ՀՀ կառավարության որոշման նախագիծը։ 
Վերոնշյալով պայմանավորված հայտնում ենք, որ հիմք ընդունելով ՀՀ վարչապետ Նիկոլ Փաշինյանի մոտ 2021 թվականի սեպտեմբերի 28-ին կայացած՝ ՀՀ 2022 թվականի պետական բյուջեի նախագծում ՀՀ ԱԳՆ չափաքանակների շրջանակների մասին խորհրդակցության NՎ/100-2021 արձանագրության 1-ին կետի հանձնարարականը, բավարարվել է ՀՀ արտաքին գործերի նախարարության 2022 թվականի լրամշակված բյուջետային հայտը և ՀՀ 2022 թվականի պետական բյուջեի նախագծով 1128 ծրագրի «11001 Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառման գծով՝ օտարերկրյա պետությունում դիվանագետի ծառայության հետ կապված ծախսերի փոխհանուցման և դիվանագետի ուղեբեռի հետ կապված ծախսերի չափի ավելացման նպատակով նախատեսվել են համապատասխան միջոցներ։
Միաժամանակ տեղեկացնում ենք, որ նախագծերի ընդունումը ՀՀ ռազմական կցորդների (ՀՀ պաշտպանության նախարարություն), առևտրական ներկայացուցիչների (ՀՀ էկոնոմիկայի նախարարություն) և մաքսային կցոդրների (ՀՀ պետական եկամուտների կոմիտե) պահպանման ծախսերի մասով կհանգեցնի ՀՀ պետական բյուջեից տարեկան շուրջ 170.0 մլն դրամի լրացուցիչ միջոցներ հատկացնելու անհրաժեշտության։

	
	










Ընդունվել է ի գիտություն

	2. ՀՀ արդարադատության նախարարության
պետական փորձագիտական եզրակացություն
	04.01.2022թ.

	
	N 01/27.1/44271-2021

	1. «Հայաստանի Հանրապետության կառավարության 2014 թվականի հուլիսի 3-ի N 738-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի.
	1) անվանման մեջ անհրաժեշտ է վերանայել «նոյեմբերի» բառը:
	2) 1-ին կետում «լրացնել նոր կետով՝ հետևյալ խմբագրությամբ» բառերն անհրաժեշտ է փոխարինել «լրացնել 1.1 կետով՝ հետևյալ բովանդակությամբ» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջների:
	Միաժամանակ, «Օտարերկրյա» բառից առաջ անհրաժեշտ է լրացնել «1.1.» թվով:
	3) 2-րդ կետով նախատեսվում է 3-րդ հավելվածը շարադրել նոր խմբագրությամբ: Այդ առումով Հավելվածի անվանման մեջ «Հավելված» բառից հետո անհրաժեշտ է նախատեսել սույն հավելվածը հաստատող կառավարության որոշման վավերապայմանները՝ ինչպես նաև հաջորդիվ լրացնելով «Հավելված N 3, ՀՀ կառավարության 2014 թվականի հուլիսի 3-ի N 738-Ն որոշման» բառերը: 
	Միաժամանակ, հավելվածի վերնագիրն անհրաժեշտ է խմբագրել՝ համապատասխանեցնելով ՀՀ կառավարության 2014 թվականի հուլիսի 3-ի N 738-Ն որոշման 1-ին կետի 3-րդ ենթակետի պահանջներին: 
	4)Նախագծի 3-րդ կետի համաձայն նախատեսվում է, որ «Սույն որոշումն ուժի մեջ է 2022 թվականի հունվարի 1-ից:»: Այդ առումով կարծում ենք, որ անհրաժեշտ վերանայել որոշման ուժի մեջ մտնելու ժամկետը: 
	2. «Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ փոփոխություն կատարելու մասին» ՀՀ կառավարության որոշման նախագծի.
	1) նախագծի անվանման մեջ անհրաժեշտ է վերանայել «նոյեմբերի» բառը:
	2) Նախագծի 1-ին կետում անհրաժեշտ է ճիշտ նշել ՀՀ կառավարության 2005 թվականի դեկտեմբերի 29-ի N 2335-Ն որոշման վերնագիրը, մասնավորապես՝ «բնակելի տարածության վարձակալության» բառերն անհրաժեշտ է փոխարինել «բնակարանի» բառով: 
[bookmark: _GoBack]	3. Նախագծի 2-րդ կետն անհրաժեշտ է վերանայել որոշման ուժի մեջ մտնելու ժամկետը:

	 
	



Ընդունվել է

